ՀԻՄՆԱՎՈՐՈՒՄ
[bookmark: _Hlk93412048][bookmark: _Hlk93412930]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՏՆՏԵՍԱԿԱՆ ԵՐԿԱՐԱԺԱՄԿԵՏ ԶԱՐԳԱՑՄԱՆՆ ՈՒՂՂՎԱԾ ԾՐԱԳՐԵՐԻ ՇՐՋԱՆԱԿՆԵՐՈՒՄ «ՁԵՌՆԱՐԿԱՏԵՐ+ՊԵՏՈՒԹՅՈՒՆ ՀԱԿԱՃԳՆԱԺԱՄԱՅԻՆ ՆԵՐԴՐՈՒՄՆԵՐԻ ԿԱՌԱՎԱՐԻՉ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ «ՁԵՌՆԱՐԿԱՏԵՐ+ՊԵՏՈՒԹՅՈՒՆ ՀԱԿԱՃԳՆԱԺԱՄԱՅԻՆ ՆԵՐԴՐՈՒՄՆԵՐ» ՈՉ ՀՐԱՊԱՐԱԿԱՅԻՆ, ՓԱԿ, ՄԱՍՆԱԳԻՏԱՑՎԱԾ, ՊԱՅՄԱՆԱԳՐԱՅԻՆ ՆԵՐԴՐՈՒՄԱՅԻՆ ՖՈՆԴԻ ՓԱՅԵՐԻ ՁԵՌՔԲԵՐՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է Հայաստանի Հանրապետության վարչապետի աշխատակազմին հատկացնել 5 (հինգ) միլիարդ ՀՀ դրամ՝ «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային, փակ, մասնագիտացված, պայմանագրային ներդրումային ֆոնդում (այսուհետ՝ Ֆոնդ) մասնաբաժնի ձեռքբերման համար։
Ընթացիկ իրավիճակը և խնդիրները.
Հայաստանի Հանրապետության 2020 թվականի մայիսի 21-ի N 771-Լ կառավարության որոշմամբ հաստատվել է՝ «Տնտեսական երկարաժամկետ զարգացմանն ուղղված առաջին ծրագիրը» (այսուհետ՝ Ծրագիր)։ Ծրագրի համաձայն՝ «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային, փակ, մասնագիտացված, պայմանագրային ներդրումային ֆոնդում (այսուհետ՝ Ֆոնդ) նախատեսվել է պետության մասնակցությունը՝ մինչև 50 (հիսուն) միլիարդ ՀՀ դրամ ընդհանուր արժողությամբ ֆոնդի փայերի ձեռքբերման եղանակով։
Ծրագրով նախատեսված է ներդրումն իրականացնել տասը մասնաբաժիններով՝ յուրաքանչյուրը մինչև 5 (հինգ) միլիարդ ՀՀ դրամի չափով, որոնցից առաջինն արդեն իսկ կատարվել է և նշված ներդրման շրջանակներում Ֆոնդի կողմից արդեն իսկ ստանձնվել են պարտավորություններ։
ՀՀ կառավարության 11.08.2022թ. N 1263–Ն որոշմամբ ֆոնդի փայերի ձեռքբերման 2-րդ մասնաբաժնի համար հատկացվել է 5 միլիարդ դրամ, որը նախատեսվել է 2022թ պետական բյուջեում, սակայն 2022թ ընթացքում փաստացի չի ծախսվել (ֆոնդի փայերը ձեռք չեն բերվել) և վերադարձվել է ՀՀ պետական բյուջե՝ որպես տարեսկզբի ազատ մնացորդ:
Վերոգյալով պայմանավորված, անհրաժեշտություն է առաջացել 2-րդ մասնաբաժնի շրջանակներում Ֆոնդի փայերի ձեռքբերման համար 2022թ նախատեսված, սակայն չօգտագործված 5 մլրդ դրամը նախատեսել 2023 թվականի պետական բյուջեում՝ վերը նշված գործարքը իրականացնելու համար:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում փոփոխություններ և լրացումներ կատարելու, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու, Հայաստանի Հանրապետության վարչապետի աշխատակազմին գումար հատկացնելու և տնտեսական երկարաժամկետ զարգացմանն ուղղված ծրագրերի շրջանակներում «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության «Ձեռնարկատեր+Պետություն հակաճգնաժամային ներդրումներ» ոչ հրապարակային, փակ, մասնագիտացված, պայմանագրային ներդրումային ֆոնդի փայերի ձեռքբերման մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
